
Devaih Krita Shiva Stutih 6

தே³வை: க்ரு’தா ஶிவஸ்துதி: 6

தே³வா ஊசு: ।
நமோ விஷமநேத்ராய நமஸ்தே த்ர்யம்ப³காய ச ।
நம:ஸஹஸ்ரநேத்ராய நமஸ்தே ஶூலபாணயே ॥ 65॥
நம: க²ட்வாங்க³ஹஸ்தாய நமோ த³ண்ட³ப்⁴ரு’தே கரே ।
த்வம் தே³வ ஹுதபு⁴க்³ஜ்வாலாகோடிபா⁴நுஸமப்ரப: ⁴ ॥ 66॥
அத³ர்ஶநேऽநயத்³தே³வ மூட⁴விஜ்ஞாநதோऽது⁴நா ।
க்ரு’தமஸ்மாபி⁴ரேவேஶ தத³த்ர க்ஷம்யதாம் ப்ரபோ⁴ ॥ 67॥
நமஸ்த்ரிநேத்ரார்த்திஹராய ஶம்போ⁴ த்ரிஶூலபாணே விக்ரு’தாஸ்யரூப ।
ஸமஸ்ததே³வேஶ்வர ஶுத்³த⁴பா⁴வ ப்ரஸீத³ ருத்³ராச்யுத ஸர்வபா⁴வ ॥ 68॥
பூஷ்ணோऽஸ்ய த³ந்தாந்தக பீ⁴மரூப ப்ரலம்ப³போ⁴கீ³ந்த்³ரலுலந்தகண்ட² ।
விஶாலதே³ஹாச்யுத நீலகண்ட² ப்ரஸீத³ விஶ்வேஶ்வர விஶ்வமூர்த்தே ॥ 69॥
ப⁴கா³க்ஷிஸம்ஸ்போ²டநத³க்ஷகர்மா க்³ரு’ஹாண பா⁴க³ம் மக²த: ப்ரதா⁴நம் ।
ப்ரஸீத³ தே³வேஶ்வர நீலகண்ட² ப்ரபாஹி ந:ஸர்வகு³ணோபபந்ந ॥ 70॥
ஸிதாங்க³ராகா³ப்ரதிபந்நமூர்த்தே கபாலதா⁴ரிம்ஸ்த்ரிபுரக்⁴ந தே³வ ।
ப்ரபாஹி ந:ஸர்வப⁴யேஷு சைவ உமாபதே புஷ்கரநாலஜந்ம ॥ 71॥
பஶ்யாம தே தே³ஹக³தாந் ஸுரேஶ ஸர்கா³த³யோ வேத³வராநநந்த ।
ஸாங்கா³ந் ஸவித்³யாந் ஸபத³க்ரமாம்ஶ்ச ஸர்வாந் நிலீநாம்ஸ்த்வயி தே³வதே³வ ॥
72॥
ப⁴வ ஶர்வ மஹாதே³வ பிநாகிந் ருத்³ர தே ஹர ।
நதா:ஸ்ம ஸர்வே விஶ்வேஶ த்ராஹி ந: பரமேஶ்வர ॥ 73॥
இதி வராஹபுராணே ஏகவிம்ஶாத்⁴யாயாந்தர்க³தா தே³வை: க்ரு’தா ஶிவஸ்துதி:
ஸமாப்தா ।
வராஹபுராண । அத்⁴யாய 21/65-73॥

